
ᓇᐃᒃᓕᒋᐊᕐᓯᒪᔪᑦ ᐅᖃᐅᓯᒃᓴᐃᑦ 

ᓄᓇᒥ Tehery-Wager ᐅᔭᕋᓕᕆᓂᕐᒥᒃ ᐱᓕᕆᐊᖑᔪᑦ 

 

ᐅᑯᐊ (ᓇᑕᓴ ᕗᐊᑦᑲ) Natasha Wodicka1 ᐊᒻᒪᓗ (ᕼᐊᓕ ᓯᑎᓐᑲᒻᑉ)  Holly Steenkamp2 

1 ᐅᔭᕋᓕᕆᓂᕐᒧᑦ ᕿᖑᒥᒐᕐᑎᑦ ᑲᓇᑕᒥ 1Geological Survey of Canada,ᐊᑐ> ᐊᓐᓂᐅᓕᐅ; 

2 ᑲᓇᑕᒥ−ᓄᓇᕗᑦ ᐅᔭᕋᓕᕆᓂᕐᒧᑦ ᑎᑎᕋᕐᕕᖓ, ᐃᖃᓗᐃᑦ, ᓄᓇᕗᑦ 
 

ᐱᓕᕆᐊᖑᔪᑦ ᓇᒦᓐᓂᖓ  

ᐱᓕᕆᐊᖑᔪᒪᔪᖅ ᓄᓇᒥᓐᓂᐊᕐᑐᖅ ᐃᓚᖓᓂ ᑕᒪᕐᒥᒃᓗᓐᓂᑦ NTS (ᓄᓇᖑᐊᑦ ᐊᖏᓂᖓ 1:250 000) ᓄᓇᖑᐊᖅ 

ᓇᓴᐅᑎᖏᑦ 46 D ᐊᒻᒪᓗ E ᐊᒻᒪᓗ 56 A, B, C, F, G, ᐊᒻᒪᓗ H. ᓄᓇᖑᐊᓂᒃ ᑎᑎᕐᑐᐃᓂᐊᕐᑐᑦ ᑕᖕᒫᕐᕕᖃᓚᐅᑲᒃᓗᑎᒃ 

ᑐᐱᕐᒥᒃ ᓄᓇᖑᐊᒃᑯᑦ ᑕᑯᓗᒍ 56 B (Lorillard Camp) ᐊᕋᒍᒥ 2015 ᐊᒻᒪᓗ ᐱᑕᖃᕐᐊᒋᕐᑐᒥ ᑕᖕᒫᕐᕕᐅᖃᑦᑕᕐᓯᒪᔪᒥ 

ᐅᔭᕋᒃᓯᐅᕐᑐᓄᑦ ᓄᓇᖑᐊᕐ ᑕᑯᓗᒍ 56 G (Nanuq Camp) ᐊᕋᒍᒥ 2016 (ᓇᓗᓇᐃᕐᑕᐅᓂᐊᕐᑐᖅ), ᑕᒪᕐᒥᒃ 

ᑕᖕᒫᕐᕕᐅᔫᒃ ᒐᕙᒪᑐᖃᒃᑯᑦ ᓄᓇᖁᑎᖓᓂᑦᑐᑦ. ᓄᓇᖑᐊᒃᑯᑦ ᑎᑎᕐᑐᐃᓯᒋᐊᕐᓂᐊᕐᑐᑦ ᔪᓂ 26−ᒥᑦ ᑎᑭᓪᓗᒍ ᐊᒋᓯ 

7,2015 ᐊᒻᒪᓗ 2016. 

 

ᑕᖕᒫᕐᕕᐅᖃᑦᑕᕐᓂᐊᕐᑐᑦ ᓄᓇᖓᓂ ᓯᐅᕋᔭᕐᒥ ᐅᕙᓗᓐᓂᑦ ᒪᓂᕋᐅᓂᕐᒥ ᑕᑯᒃᓴᐅᔪᒥ ᑰᖓᓂ  Lorillard River. 

ᑕᖕᒫᕐᕕᐅᔪᖅ Lorillard campᓄᓇᖓᓂᑦᑐᖅ ᐅᐊᖕᓇᖓᓂ1 ᐅᐊᖕᓇᖓᓂ ᐊᑭᓐᓇᖓᓂ ᐃᒡᓗᓕᒑᕐᔪᑉ  (~145 km) 

ᐱᖃᑕ ᑕᖕᒫᕐᕕᒃ Nanuq camp ᐅᖓᓯᒃᓂᖃᕐᑐᒥ ᐅᐊᖕᓇᖓᓂ ᓄᓇᓕᑦ  (~210 km). ᑎᑭᓪᓗᒍ ᐅᓄᕐᑎᒋᔪᑦ 120 

ᖃᑦᑕᐅᔭᐃᑦ ᐅᓯᑲᕐᑕᕐᑕᐅᓂᐊᕐᑐᑦ ᖃᖓᑕᓱᕋᓚᒃᑯᑦ ᐅᑭᐅᖓᓂ ᐊᒻᒪᓗ ᐊᒃᓴᓗᐊᓕᒃᒧᑦ ᖃᖓᑕᓱᕋᓚᒧᑦ ᐊᐅᔭᒃᑯᑦ.  

 

ᐱᓕᕆᐊᖑᔪᑦ ᐅᓂᒃᑲᖓ  

ᐱᓕᕆᐊᖑᔪᖅ ᐃᓄᖃᕐᓂᐊᕐᑐᖅ 16 ᑭᒃᓕᓯᓂᐊᕐᑎᓂᒃ ᐃᖃᓇᐃᔭᕐᑎᓂᒃᓗ ᖁᓕᒥᒎᒃᑯᑦ ᐅᓯᑲᕐᑕᕐᑕᐅᖃᑦᑕᕐᓗᑎᒃ. 

ᑐᕋᒐᖃᕐᑐᑦ ᓄᑕᖑᕆᐊᕐᑎᑦᑎᓇᓱᒃᓗᑎᒃ ᐅᔭᕋᓕᕆᓂᐅᔪᑦ ᖃᐅᔨᒪᔭᐅᔪᑦ ᓄᓇᖓᓂ. ᐱᓕᕆᐊᖑᔪᖅ ᓄᑕᖑᔪᓂᒃ 

ᖃᐅᔨᓴᐅᑎᓂᒃ ᐊᑐᕐᓗᑎᒃ ᓄᓇᐅᑦ ᐊᑐᕐᑕᐅᓂᖓᓄᑦ ᑐᑭᓯᐅᒪᔾᔪᑎᒃᓴᓂᒃ. ᐃᑲᔪᑕᐅᓇᓱᒃᖢᓂᓗ ᓄᓇᓕᒃᓂ 

ᐃᓄᖏᓐᓂᒃ.  

 

ᓄᓇᒥ ᐱᓕᕆᓕᕈᑎᒃ ᐱᓱᖃᑦᑕᕐᓂᐊᕐᑐᑦ ᓱᕋᒃᑕᐃᓕᒪᑎᑦᑎᓂᐊᕐᑐᑦ ᓄᓇᖓᓂᒃ. ᐊᒡᒐᑎᑐᑦ ᐊᖏᑎᒋᔪᒥᒃ ᐅᔭᕋᒃᓂᒃ 

ᐱᖃᑦᑕᕐᓗᑎᒃ ᐊᒻᒪᓗ ᒪᓂᕋᖓᓂᒃ ᐱᖃᑦᑕᕐᓗᑎᒃ ᐅᔭᕋᑦᑎᐊᕐᒧᑦ ᐲᔭᐃᕙᒃᓗᑎᒃ ᖃᓗᕋᐅᑎᒧᓪᓗ. ᑯᒐᓚᓂᑦ 

ᑲᑕᒐᕐᓂᑯᓂᑦ ᐊᒻᒪᓗ ᐃᒥᕐᒥᒃ ᐲᒃᒥᓗᑎᒃ ᖃᐅᔨᓴᒐᒃᓴᒥᒃ. ᖃᐅᔨᓴᕐᑕᐅᔪᑦ ᐃᓄᓕᒪᓄᑦ ᑕᑯᔭᐅᔪᓐᓇᕐᓯᓂᐊᕐᑐᑦ 

ᐅᓂᑲᓕᐊᖑᔪᓪᓗ ᓄᓇᖑᐊᒃᑯᑦ ᑎᑎᕋᕐᑕᐅᓗᑎᒃ ᐅᔭᕋᓕᕆᔨᒃᑯᑦ ᕿᖑᒥᒐᕐᑎᑦ ᑲᓇᑕᒥ ᐊᒻᒪᓗ ᑲᓇᑕᒥ1−ᓄᓇᕗᑦ 

ᐅᔭᕋᓕᕆᔨᒃᑯᑦ ᑎᑎᕋᕐᕕᖓᓂ.    

 

ᐃᒥᕐ ᐊᑐᕐᑕᐅᓂᖓ  

ᐃᒥᕐ ᐊᑐᕐᑕᐅᓂᐊᕐᑐᖅ ᐃᓄᒃᓄᑐᐊᖅ (ᐃᒥᕆᔭᐅᓗᓂ, ᐅᐊᓴᕈᑕᐅᓗᓂ, ᓂᕿᓕᐅᕈᑕᐅᓗᓂᓗ 

ᓴᓗᒻᒪᕐᓴᐅᑕᐅᓗᓂᓗ). ᐊᑯᓐᓂᖓᓂ 300 L ᐊᒻᒪᓗ 600 L ᐃᒥᖅ ᒥᓪᓗᐊᕐᑕᐅᖃᑦᑕᕐᓗᓂ ᐃᒪᖃᕐᕕᐅᔪᒥᑦ ᖃᐅᑕᒪᑦ 

ᐃᒪᖃᐅᑎᒧᓪᓗ ᐃᒪᕐᑐᑎᒋᔪᓐᓇᕐᑐᒧᑦ 1000 L ᐊᐅᒃᑕᔪᒧᑦ ᐃᒪᖃᐅᑎᒧᑦ. ᐊᑐᖃᑦᑕᕐᓂᐊᕐᑐᑦ ᒐᓯᒧᕐᑐᒥᒃ ᒥᓪᓗᐊᕈᑎᒥᒃ 

ᐊᒻᒪᓗ ᓴᕕᕋᔭᒃᒥᒃ ᑭᓚᕆᓚᖃᕐᓗᓂ ᓱᕈᔾᔭᐃᑯᑎᒥᒃ ᐊᑐᕐᓗᑎᒃ. ᐊᑐᕆᕐᑕᐅᔪᖅ ᐃᒥᖅ ᑯᕕᔭᐅᖃᑦᑕᕐᓗᓂ 

ᐃᓗᑦᑐᕐᓯᒪᔪᒧᑦ ᐅᖓᓯᒃᓂᖃᕐᑐᒧᑦ 35 m ᐃᒪᖃᕐᕕᐅᔪᒥᑦ ᐊᒻᒪᓗ ᓴᐅᔭᕙᒃᓗᓂ ᑯᕕᓯᑐᐊᕋᖓᑕ. ᑕᐃᒪᓐᓇᕐᑕᐅᖅ 

ᑭᓈᓗᖃᕐᕕᖓ ᐃᖓᓚᒃᓂᑯ ᐃᓗᑦᑐᕐᓯᒪᔪᒧᑦ ᐅᖓᓯᒃᓂᖃᕐᑐᒧᑦ 35 m ᐃᒪᖃᕐᕕᐅᔪᒥᑦ ᐊᒻᒪᓗ ᐊᑖᓂ ᐅᓴᓂᖔᖅ 

ᐃᒪᖃᕐᕕᐅᔪᑦ.  

 

ᓴᓂᑦ ᐃᒋᑕᐅᔪᓪᓗ  

ᐃᑭᑦᑐᓐᓇᖏᑦᑐᑦ ᐃᒋᑕᐅᔪᑦ ᐊᐅᓪᓚᕐᑎᑕᐅᕙᒃᓗᑎᒃ ᓄᓇᓕᒃᓂ ᐊᒃᑕᕕᖓᓄᐊᕈᔾᔭᐅᕙᒃᓗᑎᒃ. ᐃᑭᑦᑐᓐᓇᕐᑐᑦ 

ᐃᑭᑕᐅᕙᒃᓗᑎᒃ ᐃᑭᓐᓂᑯᕕᓂᕐᓗ ᓂᒃᓕᒃᐸᑕ ᓴᐅᔭᐅᕙᒃᓗᑎᒃ. ᖃᐅᔨᒋᐊᕐᕕᐅᓂᐊᕐᑐᑦ ᓄᓇᓕᒃᓂ ᐃᓄᖏᑦ ᖃᓄᕐ 

ᐱᐅᓚᖑᖕᒪᖓᑦ ᖃᑦᑕᐅᔭᕕᓂᑦ ᐃᒋᑕᐅᓇᓱᒃᓗᑎᒃ.  

 

ᐊᕙᑎᖓᓄᑦ ᐃᒃᐱᒃᓇᐅᑎᓂᐊᕋᓱᒋᔭᐅᔪᑦ  

ᐊᑯᓂᐅᔪᒧᑦ ᐃᒃᐱᒃᓇᐅᑎᑕᖃᔾᔨᐊᖏᑦᑐᖅ. ᐊᑐᓂ ᑕᖕᒫᕐᕕᐅᔪᒃ ᓴᓗᒻᒪᕐᓴᕐᑕᐅᓂᐊᕐᑐᒃ ᐱᔭᕆᕐᕋᖓᑕ ᐊᕋᒍᑕᒪᑦ. 

ᐅᕐᓱᐊᓗᒋᔭᐅᓂᐊᕐᑐᑦ ᐃᓂᖃᕐᑎᑕᐅᓂᐊᕐᑐᑦ ᐊᕙᓗᓯᒪᔪᒥ ᓴᓗᒻᒪᕐᓴᐃᑎᒃᓴᐃᓪᓗ ᐊᑐᐃᓐᓇᐅᑎᑕᐅᓗᑎᒃ. 

ᐱᓕᕆᐊᖑᔪᖅ ᐃᒥᕐᒧᒃ ᖃᓄᐃᔾᔪᑕᐅᔾᔨᐊᖏᑦᑐᖅ. ᐊᓯᖏᓐᓂᒃ ᐃᒥᕐᒧᑦ ᐱᔪᓐᓇᐅᑎᑕᖃᖏᑦᑐᖅ ᒪᕈᒃ ᑕᖕᒫᕕᐅᔪᒃ 

ᐊᓯᖏᓐᓂ.  

  


